
Bu baxımdan sürət rəmzi olan “Formula-
1”-in artıq dördüncü dəfədir ki, ölkəmizdə 
keçirilməsi və bu mötəbər yarışa hazırlıq 
prosesləri xüsusi qiymətləndirilməlidir. Qeyd 
edilməlidir ki, ilk baxışda sürət yarışının 
digər ölkələrdəki kimi yüksək səviyyədə 
keçirilməsinə, bu yarışa yerli azarkeşlərin 
və medianın marağına tərəddüdlə yana-
şanlar olsa da, 2016-cı il iyunun 19-da 
Azərbaycanda ilk dəfə təşkil olunmuş "For-
mula–1" Avropa Qran-prisi ölkəmizin idman 
tarixinə bir ilk olaraq yazıldı. Üçgünlük yarış 
istər yüksək təşkilatçılıq səviyyəsinə, istərsə 
də azarkeşlərin coşqusuna görə yadda qaldı. 

Təsadüfi deyil ki, ilk dəfə Bakının evsahib-
liyi etdiyi sürət yarışı yerli və beynəlxalq 
KİV-də geniş işıqlandırıldı. Dünyanın 
nüfuzlu idman portalları və nəşrləri Bakının 
bu yarışa necə evsahibliyi etməsindən, eləcə 
də pilotların Bakı trası barədə fikirlərinə yer 
ayırmağa başladı. İlk dəfəsindən uğurla start 
götürən “Formula-1” yarışı ilə Azərbaycan 
bu sürət yarışını ənənəvi olaraq keçirən digər 
ölkələrdən heç də geri qalmadığını göstərdi. 

Dörd il əvvəlki həyəcanlar 
Əlbəttə ki, ilk yarış daim diqqətçəkən və 

yaddaqalan olur. 2016-cı il iyun ayının 19-da 
keçirilmiş “Formula-1” Avropa Qran-prisinin 
açılış mərasimi və final yarışı həyəcanlı 
məqamları ilə yadda qaldı. Sözsüz ki, indiyə 
kimi Bakının evsahibliyi etdiyi Birinci 
Avropa Oyunları, IV İslam Həmrəyliyi 

Oyunları kimi yarışlar 
həm də milli mədəni 
irsimizin, musiqimizin 
tanıdılması və təqdim 
edilməsi baxımından 
özünəməxsus çalarları 
ilə seçilib. Azərbaycan 
auditoriyası üçün yeni 
olan “Formula-1” 
yarışı da bu baxım-
dan fərqləndi. Açılış 
mərasimində alov, su, 

külək, irəli və birlikdə rəmz və modellərinin 
vəhdəti könüllülər, azərbaycanlı sənətçilər, 
milli qruplar və beynəlxalq ifaçılardan 
ibarət 626 nəfərlik heyət tərəfindən təqdim 
edilməsi dünyanın müxtəlif ölkələrini 
əhatə edən sürət azarkeşlərində milli 
mədəniyyətimiz barədə təsəvvür yarat-
mış oldu. Lakin 2016-cı ildə “Formula-1” 
Avropa Qran-prisi yarışının ən diqqətçəkən 
məqamı Prezident İlham Əliyevin və birinci 
xanım Mehriban Əliyevanın yarışın açılış 
mərasimində iştirakı və onu izləməsi oldu. 
Bu, sözsüz ki, ölkəmizin idmanın inkişafına 
göstərdiyi diqqətin bariz nümunəsidir. Bakı-
da birincilik qazanmış Avropa Qran-prisinin 
qalibi–“Mersedes” komandasının üzvü Niko 
Rosberqə birincilik medalının Azərbaycan 
Prezidenti tərəfindən təqdim edilməsi dünya 
mediasının diqqətində oldu. Təbii ki, ilk 
yarışdan sonra ölkəmizdə keçirilmiş qran-

prilərin Prezident İlham Əliyev və birinci 
xanım Mehriban Əliyeva tərəfindən maraqla 
izlənilməsi ənənə halını aldı.

Artıq Bakı dördüncü dəfədir ki, 
“Formula-1” Azərbaycan Qran-prisinə 
evsahibliyi edəcək. Çox güman ki, bu yarış 
da idman tariximizdə maraqlı məqamlarla 
yadda qalacaq. 

Çinin Şanxay şəhərində keçirilmiş möv-
sümün üçüncü yarışından sonra pilotların 
diqqəti Bakı trasına yönəlib. Yeri gəlmişkən, 
qeyd edək ki, Şanxayda keçirilmiş yarış 
“Formula-1” tarixində 1000-ci mərhələ 

olaraq tarixə düşdü. Şanxaydakı dünya 
çempionatından sonra isə dünyaca məşhur 
pilotların rəqabət aparacağı növbəti yarış 
Bakının hazırlaşdığı Azərbaycan Qran-prisi 
olacaq. Artıq Bakının küçələri “Formula-1” 
əhval-ruhiyyəsindədir. Küçələrdə asılmış 
reklam lövhələri, quraşdırılmış oturacaqlar 
və s. bunu deməyə əsas verir.

Pilotların Bakı yarışından gözləntiləri
“Formula–1” tarixinin 1001-ci 

yarışı olacaq 2019-cu ilin Azərbaycan 
Qran-prisində məşhur sürət ustalarının 
gözləntiləri böyükdür. İkiqat dünya çem-
pionu Mika Hakkinen “Formula-1” Çin 
Qran-prisinin yekunlarını dəyərləndirərkən 
Bakıda keçiriləcək Qran-pri ilə bağlı da 
fikirlərini bölüşüb: “Valtteri Bottas ötənilki 
Azərbaycan Qran-prisinin qalibi olmalı idi. 
Lakin şinin deşilməsi onu finişə üç dövrə 
qalmış qələbədən məhrum etdi. Növbəti 
həftə o, yürüşdə qələbə qazanmaq, şəxsi 
hesabda liderliyini qaytarmaq və Hemilton-
la mübarizəni davam etdirmək üçün Bakıya 
yollanacaq. Bakı trası maraqlıdır: aşağı 
qoşulma, dar sahələr və ötüb keçməyin 
mümkün olduğu çox uzun düz yol.”

Çin Qran-prisinin qalibi, “Mercedes”in 
pilotu Lyuis Hamiltonun Bakı trasında da 
uğur qazanacağına inamı böyükdür. O, Çin 
Qran-prisindən sonra mətbuata verdiyi açıq-

lamada bildirib: “ Ötən iki mövsümdə orada 
problemlərimin yaranmasına baxmayaraq, 
Azərbaycandakı tras əladır. Bu, maraqlı 
“uik-end” idi. Mən orada əvvəlkindən daha 
yüksək nəticələrə nail olmaq istəyirəm.”

 Britaniyalı pilot L.Hamiltonun 
sözlərinə görə, bolidin sürətinin az olmasına 
baxmayaraq, ötən il qələbə qazanmaqda 
bəxti gətirib. “Mən Valtteri Bottasın və 
xüsusilə, “Ferrari”nin Bakıda daha sürətli 
olacağını gözləyirəm”, – deyə o, əlavə edib.

“Mercedes” komandasının pilotu 
Valtteri Bottas Çin Qran-prisi ilə bağ-
lı təəssüratlarını bölüşərkən Bakıdakı 
yarışdan da danışıb: “Biz trasda Bəhreyndə 
olduğundan daha inamlı idik. Komanda 
yaxşı formadadır və maksimum nəticə əldə 
etməyə çalışmalıyıq. Şanxay trası bir çox 
cəhətdən unikaldır, Bakıda isə bizi fərqli 
yürüş gözləyir. İki həftədən sonra bizi 
nələrin gözlədiyi məlum olacaq”.

“Racing Point”in pilotu Serxio Peres 

“Çin trası heç vaxt bizim sürətlə yürüş 
etdiyimiz traslar sırasına daxil olmayıb. 
Bu səbəbdən fürsətdən istifadə edərək xal 
qazanmağımız çox mühüm idi. Biz Bakıda 
daha yaxşı çıxış etməliyik”– deməklə, ümid 
və gözləntilərini Bakı trasına bağlayıb. Çin 
Qran-prisinə qədər də uğurlu çıxış etməyən 
və yarışı 15-ci pillədə başa vurmuş “Alfa 
Romeo”nun pilotu Antonio Covinatsi ümid 
edir ki, Bakı trasında Şanxaydakı uğursuz-
luğunun əvəzini çıxacaq: “Planımız baş 
tutmadı, indi mən artıq Azərbaycanda hər 
şeyi yenidən başlamaq fürsətini gözləyirəm. 
Bakı trası ilə məni xoş xatirələr bağlayır. 
“Formula–1” sükanı arxasında Bakı tra-
sında çıxış etmək çox gözəl olardı. Görək, 
necə alınacaq”. 

Çin Qran-prisi britaniyalı Luis Ha-
milton və finlandiyalı Valtteri Bottaçın və 
“Ferrari”nin almaniyalı pilotu Sebastian 
Fettelin birinci, ikinci və üçüncü yerləri 
tutması ilə yadda qaldı. İndi isə növbədə 
Azərbaycan Qran-prisi–“Formula-1” 
tarixinin 1001-ci yarışıdır. Gözləyək, görək, 
tarixi yarışda kimlər seçiləcək!

 Əfsanə BAYRAMQIZI,  
Elşən AĞALAR (foto) 

“Xalq qəzeti”

SOCAR-ın “Xəzər və Mərkəzi Asiya: 
ticarət, logistika, neft emalı, neft-kimya” Forumu

Nazir bildirib ki, son dövrlərdə 
neftin qiymətinin geosiyasi 
proseslərdən asılılığı güclənib 
və neft riskli bir enerji resursuna 
çevrilib, bu isə neft ölkələrini bu 
riskləri azaltmaq üçün bazarın 
tənzimlənməsi kimi əlavə bir 
öhdəliklə yükləyib. 

“OPEC plus” formatında qəbul 
edilmiş qərarların neft bazarını 
tarazlaşdıran əsas mexanizm 
olduğunu bildirən nazir geo-
siyasi qeyri-sabitliyin qaldığı 
bir dövrdə neft ölkələri arasın-
da əməkdaşlığın vacibliyini və 
Azərbaycanın bu əməkdaşlığın ilk 
təşəbbüskarı və neftin qiymətinin 
sabitləşdirilməsinin fəal tərəfdaşı 
olduğunu vurğulayıb: “Hazırda nef-
tin qiyməti qənaətbəxşdir, dekabr-
dakı qərarın icra səviyyəsi aybaay 
yüksəlir. İyunda hasilatın azaldıl-
ması ilə bağlı yeni qərarın qəbulu 
isə bir sıra faktorlar və kommersiya 
ehtiyatlarından asılı olacaq”.

O, OPEC-ə üzv ölkələrlə, enerji 
sahəsində fəaliyyət göstərən bir çox 
şirkətlərlə yaradılan əməkdaşlıq im-
kanlarından da danışaraq Energeti-

ka Nazirliyinin 2019-2021-ci illərdə 
yanacaq-enerji balansı üzrə proq-
nozlarını diqqətə çatdırıb. Bildirib 
ki, ölkədə neft hasilatında sabitlik, 
təbii qaz istehsalı və ixracında isə 
artım gözlənilir: “Bu dövrdə də 
Azərbaycanın neft–qaz sənayesinin 
başlıca inkişaf mənbəyi rolunu 
“Azəri-Çıraq-Günəşli” yataqları və 
“Şahdəniz” yatağı oynayacaq. Bu il 
qaz hasilatında 19 faiz, ixracında isə 
25 faiz artım, 2021-ci ildə qaz hasi-
latının 45 milyard kubmetrə çatacağı 
proqnozlaşdırılır”.

Qeyd edib ki, indiyədək 
Xəzərin Azərbaycan sektorundakı 
“Şahdəniz” qaz-kondensat yatağın-
dan 104 milyard kubmetrdən çox 
təbii qaz hasil olunub. Yataqdan, 
həmçinin 25 milyon ton kondensat 
çıxarılıb.

Nazir, həmçinin Azərbaycanı 
emal məhsullarının istehsalı və 
ixracında aparıcı ölkəyə çevirmək, 
bu məhsullar hesabına ölkə iqti-
sadiyyatına mənfəət qazandırmaq 
məqsədilə emal sektorunda həyata 
keçirilən layihələrdən danışıb və 
ölkəmizin regional əhəmiyyətli 
logistika və ticarət qovşağı kimi 
aparıcı mövqeyinin neft-qaz və 
neft-kimya məhsullarının idxal-ix-
racı əməliyyatlarının daha sərfəli 
şərtlərlə aparılmasına geniş imkan-
lar yaratdığını qeyd edib.

SOCAR-ın birinci vitse-prezi-
denti, akademik Xoşbəxt Yusifzadə 
vurğulayıb ki, indiyədək “Azəri-
Çıraq-Günəşli” layihəsinin işti-
rakçıları mənfəət neftindən gəlir 
əldə edirlər. Belə ki, işlənmənin 
əvvəlindən bu günədək dünya 

bazarında Azərbaycanın payına 
düşən 279 milyon ton mənfəət nefti 
satılıb. İndiyədək AÇG yataqla-
rından 481,6 milyon ton neft hasil 
olunub. Bu vaxta kimi 506 milyon 
ton Azərbaycan nefti dünya baza-
rına çıxarılıb və həmin həcmin 383 
milyon tonu Bakı-Tbilisi-Ceyhan 
(BTC) əsas ixrac neft boru kəməri 
ilə nəql edilib.

BP-nin Azərbaycan, Gürcüstan 
və Türkiyə regionu üzrə əlaqələr, 
xarici işlər və strategiya üzrə 
vitse-prezidenti Bəxtiyar Aslanbəyli 
məruzəsində qeyd edib ki, “Azəri-
Çıraq-Günəşli” yataqlarından bu 
vaxtadək 3,5 milyard barrel neft ha-
sil olunub. AÇG yataqlar blokunun 
işlənməsinə ümumilikdə 36 milyard 
ABŞ dollarından çox sərmayə 
qoyulub. 

Ekologiya və təbii sərvətlər 
naziri Muxtar Babayev və 
digərləri çıxış edərək bildiriblər 
ki, forum ulu öndər Heydər Əliyev 
tərəfindən əsası qoyulmuş və 
Prezident İlham Əliyevin rəhbərliyi 
ilə uğurla həyata keçirilən neft 
strategiyasının işıqlandırılması 

üçün unikal platformadır. Qeyd 
olunub ki, forumun təşkili artıq 
ənənəvi hal alıb.

Qeyd edək ki, 2016-cı ildən 
hər il təşkil olunan forumda bu 
il 20-dən çox ölkədən 300-dək 
nümayəndə, o cümlədən Xəzər 
və Mərkəzi Asiya regionlarının 
yanacaq-energetika, neft-kimya 
komplekslərinin və logistika 
strukturlarının, həmçinin aparıcı 
yerli və beynəlxalq şirkətlərin top 
menecerləri, sahəsinin öndə gedən 
ekspertləri, analitiklər, diplomatik 
korpus nümayəndələri və digər 
çoxsaylı mütəxəssislər iştirak 
edirlər. İştirakçılar Azərbaycanın 
neft-qaz sənayesinin inkişafı, Xəzər 
regionu və Mərkəzi Asiyada neft və 
qaz bazarları, karbohidrogenlərin 
logistika və tranzit potensialı, 
başlıca ixrac marşrutları, xam 
neft və neft məhsullarının ticarət 
dövriyyəsi, neft emalı və neft-kimya 
müəssisələrinin modernləşdirilməsi, 
neft və qaz emalı sahəsində 
innovativ texnologiyalar və bir çox 
digər sahələrdə çoxsaylı məruzələr 
və ekspert rəyləri ilə tanış olmaq 
imkanı əldə edirlər. Forum işti-
rakçılarının “SOCAR Karbamid”, 
“SOCAR Methanol”, SOCAR 
Polymer” zavodlarına və Səngəçal 
neft terminalına səfərləri nəzərdə 
tutulub.  

Dörd gün davam edəcək 
forumda “Azərbaycanın neft-qaz 
sənayesinin inkişafı”, “Xəzər Re-
gion və Mərkəzi Asiya-Qlobal neft 
və qaz bazarının tərkib hissəsi”, 
“Azərbaycan və Transqafqaz 
regionunda karbohidrogenlərin 
logistika və tranzit potensialı”, 
“Xəzər regionunda qaz bazarının 
inkişafı”, “Xəzər və Mərkəzi Asiya 
regionunun başlıca ixrac marşrutla-
rı” və digər mövzularda müzakirələr 
aparılacaq.  

AZƏRTAC

Yüklərin böyük hissəsi 
Azərbaycanın “Silk Way West 
Airlines” aviaşirkəti tərəfindən 
daşınmışdır.  Milli yük aviada-
şıyıcısı təkcə “Formula-1”in 
Azərbaycan mərhələsi üçün 
deyil, həm də müxtəlif qitələrdə 
digər yarışlar üçün avadanlıqla-
rın daşınmasını həyata keçirir.

Qeyd edək ki, bolidlərin 
təkərləri daimi +20 dərəcə tem-
peraturun saxlanıldığı xüsusi 
konteynerlərdə daşınır. 

Heydər Əliyev Beynəlxalq 
Aeroportunun mətbuat xidməti 

bildirir ki,
Azərbaycan Qran-prisi 

2019-cu il aprelin 26-dan 
28-dək keçiriləcək. Yarışlar 
qədim İçərişəhər, şəhərin 
müasir hissəsinin siluetləri və 
Xəzər sahili mənzərə fonunda 
keçiriləcək.

“Xalq qəzeti”

Daniil bildirib ki, bu 
trasda müxtəlif elementlər 
mövcuddur, ona görə də 
burada hərəkət etmək 
maraqlıdır: “Bu trasda 

ötmə üçün çoxlu imkanlar 
var, uzun düz yollar digər 
bolidlərlə mübarizə apar-
mağa imkan verir. Tras 
çox maraqlı və tələbkardır. 

Burada əyləc baxımından 
çox diqqətli olmaq lazım-
dır”.

 “Xalq qəzeti”

Qubada yaşayan dağ yəhudiləri 
Pesax bayramını qeyd edirlər

Qırmızı qəsəbə sakini Boris Simanduyev AZƏRTAC-ın 
bölgə müxbirinə bildirib ki, Pesax yəhudilərin ən mühüm 
bayramlarından biridir. Tarixi mənbələrə görə, hələ 3 min 
500 il əvvəl Misir fironunun zülmündən xilas olan yəhudilər 
8 gün tanrıya dua ediblər. Yəhudilər baharın gəlişi ilə eyni 
vaxtda azadlığın əldə edilməsini milli bayram kimi qeyd 
etməyə başlayıblar.

Qırmızı qəsəbə bələdiyyəsinin sədri Yafo Yadadaye-
va Pesax bayramının simvolunun duzsuz, qurudulmuş 
çörək olduğunu bildirib. Ənənəyə görə, yəhudilər bayram 
günlərində yeganə un məmulatı kimi məhz duzsuz, quru 
çörək – “Matsa”dan istifadə etməlidir. Bayrama qədər 
bütün evlərdə, küçələrdə təmizlik işləri görülür. Bayram 
günlərində isə hamı ibadət edir, bir-birini qonaq çağırır.

Quba Rayon İcra Hakimiyyəti başçısının Qırmızı 
qəsəbə inzibati ərazi dairəsi üzrə nümayəndəsi Pisax İsa-
kov bildirib ki, Qırmızı qəsəbədə 3 mindən çox dağ yəhudisi 
yaşayır. Burada doğulan, hazırda isə xarici ölkələrdə yaşa-
yan dağ yəhudilərinin də Pesax bayramını Vətəndə qeyd 
etmələri ənənəyə çevrilib.

Dağ yəhudilərinin Qubada məskunlaşması XVIII 
əsrin ortalarına təsadüf edir. Fətəli xanın Quba xanlığına 
rəhbərlik etdiyi dövrlərdə bütün ətraf ərazilərdə yaşayan 
yəhudilər bura köçməyə başlayıblar. Həmin vaxt salınan 
yəhudi məhəllələrində 10-dan çox sinaqoq inşa olunub.

Pesax bayramı aprelin 29-dək davam edəcək.

Bakı “Formula-1” 
əhvali-ruhiyyəsindədir

Paytaxtımız dünyada mötəbər idman yarışlarının keçirildiyi 
şəhər kimi tanınır və sevilir. Ölkəmizin sürətlə inkişafının və 
tərəqqisinin nəticəsidir ki, artıq şəhərimiz bizim üçün ənənəvi 

olmayan idman yarışlarına da evsahibliyi etməklə, bu sahəyə 
marağı olan azarkeşləri Azərbaycanda birləşdirir. İlk baxışda, adi 
görünən bu məqam, əslində, ölkəmizin idman nailiyyətləri, turizm 
potensialı baxımından tanıdılması, azarkeşlərin ölkəmizin idman 
uğurları ilə yanaşı, tərəqqisi, müasir həyat tərzi, mədəni irsi ilə 
tanışlığı baxımından da xüsusi əhəmiyyət kəsb edir. 

“Formula-1” Bakı Qran-prisinin 
bolidləri Bakıya gətirilib

“Formula-1” Bakı Qran-prisi 
çərçivəsində Bakı 

Heydər Əliyev Beynəlxalq Aeroportuna yüklərin 
gətirilməsinə başlanılmışdır.Yarış bolidləri, on-
lara xidmət və yarışların təşkili üçün lazım olan 
avadanlıq reyslərlə Şanxay və Bəhreyndən 
gətirilmişdir. 

Daniil Kvyat: Bakı trası 
daha maraqlıdır

Bakı trası daha maraqlıdır, bir 
çox çətinliklər yaradır. Bunu 
“Toro Rosso” “Formula-1” 
komandasının rusiyalı pilotu 

Daniil Kvyat deyib.

Dünyanın diqqəti “Formula-1” 
Azərbaycan Qran-prisinə yönəlib!

Aprelin 22-də Bakıda ümummilli lider Heydər 
Əliyevin anadan olmasının 96-cı ildönümünə 
həsr olunan SOCAR-ın IV beynəlxalq “Xəzər 
və Mərkəzi Asiya: ticarət, logistika, neft ema-

lı, neft-kimya” Forumu işə başlayıb. Energetika naziri 
Pərviz Şahbazov forumun Xəzər və Mərkəzi Asiya adı 
altında keçirilməsinin Azərbaycanın enerji siyasətinin 
iki regionu uzunmüddətli layihələrlə bir-birinə bağla-
dığının bariz nümunəsi olduğunu deyib.

Quba rayonunda yaşayan dağ yəhudiləri 
baharın gəlişi ilə əlaqədar Pesax bayramını 
qeyd etməyə başlayıblar. AZƏRTAC xəbər 

verir ki, azadlıq və bahar anlamını verən Pesax 
bayramı dağ yəhudilərinin kompakt yaşadığı Qır-
mızı qəsəbədə hər il təntənə ilə qarşılanır. Aprelin 
19-dan başlayan bayram 8 gün ərzində müxtəlif 
dini ayinlərlə müşayiət olunur, dağ yəhudiləri səhər 
və axşam saatlarında sinaqoqa gedib ibadət edirlər.

23 aprel 2019-cu il, çərşənbə axşamı4


